
JEUDI, 14 JUILLET 2016

Réck widdert der Mauer stoungen, wou mer hu
missen dat heite schlussendlech émsetzen, well
dat gouf, an dat gouf jo och scho gesot, nom
LuxLeaks-Skandal  entdeckt. Dat heescht,
schlussendlech hu mer och deen heite Projet
de loi deenen ze verdanken, déi de LuxLeaks-
Skandal opgedeckt hunn. Déi Leit, déi kréien
awer meeschtens kee Merci gesot. Si gi viru
Geriicht zitéiert a si ginn och nach, an enger
éischter Etapp op jidde Fall, condamnéiert. Dat
ass net onbedéngt e Reproche un d’Justiz, mé
et ass awer trotzdeem e Reproche un d'Politik.

(Interruptions)

Ma d’Justiz applizéiert d’Gesetzgebung. Bon, si
interpretéiert se zwar ,a sa sauce”, ma d'Politik
gétt net vun der Justiz gemaach, an d’'Gesetzer
och net.

Dofir, mengen ech, misst een och drun erénne-
ren, datt mer weiderhin och nach eis Gesetzge-
bung iwwert de Whistleblower musse ver-
besseren, fir esou Dériven nach kénne besser ze
verhénneren. Mir waarde mat ganz grousser
Spannung d‘ailleurs och op de Projet de loi
vum Justizminister.

Ma ech mengen awer och, datt et politesch
gesinn - et huet een et och gemierkt a leschter
Zait, wéi de LuxLeaks-Skandal erauskomm ass -
esou eng Aart helleg Allianz gouf. An och
vldicht énnert der Bevélkerung - well dat esou
verstane gétt, datt ee Létzebuerg net dierft at-
tackéieren - ass amgaangen och dee Glawen ze
verschwannen, och hei zu Létzebuerg émmer
méi, datt et gutt ass, datt Multinationallen hei
zu Létzebuerg quasi keng Steiere méi bezuelen,
awer datt den Otto Normalverbraucher e
groussen Deel vu sengem Revenu muss awer fir

teiere bezuelen an och derfir suergen, datt
d’Infrastrukturen hei zu Létzebuerg iwwerhaapt
funktionéieren.

An ech mengen, dat gesinn émmer méi Leit
an. Schlussendlech duerno gesi se och an, datt
eis émmer méi Sue feelen an datt si dofir
mussen opkommen, énner anerem andeems
d'TVA émmer méi eropgezu gétt.

An duerno muss ee sech awer och nach émmer
weiderhin d’Fro stelle vum Steierdumping, vun
der Steierkonkurrenz op europaeschem Niveau.
Well dat ass jo awer och e Problem, dee mer
musse wierklech an Ugréff huelen. A leider ass
awer Létzebuerg weiderhin e Virreider vun der
Steierkonkurrenz op europaeschem Niveau.
Dat gétt och esou assuméiert. Ma soulaang
mer dat hunn, dann hu mer natierlech de Pro-
blem, datt eng Konkurrenz besteet, datt dann
och Létzebuerg do matmécht. An dann déerf
ee sech och net wonneren, datt esou Skandaler
erauskommen.

Et kann een a la limite och nach verstoen, datt
an der Logik, dans la logique des choses dann
eben och Létzebuerg versicht, oder op jidde
Fall d’Finanzplaz versicht, sech d’Korintﬁercher
erauszehuelen. Ma d'Bierger, net némmen zu
Létzebuerg, ma iwwerall an Europa, déi hunn
dorunner guer ndischt ze gewannen.

Dat heescht, mir hunn zwar elo en Alliéierten
héchstwahrscheinlech verluer a Groussbrittan-
nien. Dat ass vldicht iergendwéi eppes €ischter
Positives, wann een dat esou ka gesinn. Ma ech
mengen, mir mussen elo awer wierklech ganz
konkret ginn an nachster Zait an eis derfir aset-
zen, wa mer wélle wierklech wouergeholl ginn,
géint Steierkonkurrenz op europdeschem Ni-
veau.

Ma wéi gesot, dat heite wéerte mer awer mat-
droen. Ech soen lech Merci.

B M. Mars Di Bartolomeo, Président.- An
och den Har Finanzminister ass um Wee, fir
sain ,Grand Chelem”.

(Hilarité)
Prise de position du Gouvernement

B M. Pierre Gramegna, Ministre des Fi-
nances.- Har President, Dir Dammen an Dir Ha-
ren Deputéiert, ech freeé mech direkt natier-
lech, dass mer hei e Konsens an Unanimitéit hu
fir dee Projet de loi. Dat ass eng ganz gutt No-
riicht.

Dése Projet de Joi, dés Emsetzung vun der
Direktiv fir den Echange automatique vu Ru-
linge ldit mir perséinlech ganz besonnesch um
Haerz, an dat waert lech och net wonneren, an
zwar aus ville Grénn, ma haaptsachlech emol,
well et énner Présidence vu Létzebuerg ge-
longen ass, en Accord zu déser Direktiv ze fan-
nen, an zwar och nach a relativ kuerzer Zait. A
sechs Méint hu mer et faerdegbruecht, en Ac-
cord, op enger Direktiv, déi mat Besteierung ze
dinn huet, eppes an Europa ze erreechen.

Dat ass vu ville begréisst ginn, énner anerem
och vum Kommissar Moscovici, deen dat regel-
méisseg énnerstraicht, an och nach am ECOFIN
virun zwee Deeg, wou e gesot huet, dass, wa

mer an de fiskalesche Problemer an an der Koor-
dinatioun an Europa esou gutt virukomm sinn,
da wier dat och, well déi zwou Présidencé vir-
drun - déi hollannesch, déi elo dést Joer war, an
déi létzebuergesch - esou gutt geschafft hunn.

Domat hu mir, mengen ech, et faerdeg-
bruecht, aus dédr ganz schwéierer Situatioun, an
dar mer ware mat LuxLeaks, erauszekommen.
A mir hunn domat bewisen, dass Létzebuerg
net en Deel vum Problem ass, ma dass Létze-
buerg en Deel vun der Léisung ass. An dat
ware keng eidel Wierder, mir hunn dat wierk-
lech gemaach!

Den zweete Grond, firwat ech frou sinn, dass
mer dat haut hei maachen, an deen ech wéll
énnerstraichen, firwat dass dat heite mer esou
um Haerz lait: Mat deem heite Vott beweise
mir, dass Létzebuerg an der Transparenz a fis-
kalesche Saachen ukomm ass, dass dat keng
Wierder sinn an d’Loft, ma dass mer dat serio
huelen! M@ kommt, mir maachen eis naischt
vir, a kommt, mir maachen net, wéi wann dat
eng Selbstverstandlechkeet wier! Mir sinn do
alleguerten, alleguerten  d’Parteien, eng
Gratwanderung gaangen, an ech si frou, dass
mer dat haut bal wéi eng Selbstverstand-
lechkeet ugesinn.

Wéi ech ugefaangen hunn als Finanzminister,
du war et just geschitt, dass Létzebuerg op eng
schwaarz Léscht komm ass bei der OCDE. Dat
war meng alleréischt Aufgab an dat war net
einfach. Ech krut du gesot, dass d'international
multilateral Banken eis vldicht ee Joer Moratoire
géife ginn, a wa mer dann net vun dar Léscht
géifen ewechkommen, da géifen déi multilate-
ral Banken net méi mat Létzebuerg schaffen. Et
muss ee sech emol virstellen, wat fir eng Déga-
ten dat mat sech bruecht hatt!

Dofir ass d'Regierung relativ schétzeg viru-
gaangen a mir hunn den Echange automatique
a Steierfroen 2014 ugeholl. Mir hunn d’Direktiv
,mere-fille” hei am Parlament am Dezember
2014 ugeholl, mir hunn de Common Repor-
ting Standard vun der OCDE zu Berlin énner-
schrivwen 2014 an an engem Gesetz vun
2015 hei zesummen ugeholl. An den 30. Okto-
ber 2015, ongeféier zwee Joer nodeem mer op
déi schwaarz Léscht komm sinn, si mer dann
dovunner erofkomm. A wéi den Eugéne Berger
et richteg gesot huet, vill Leit hate geduecht,...

(Interruption et hilariteé)

...dass mer duerch déi Transparenzpolitik an
duerch déi Changementer riseg Problemer op
eiser Finanzplaz géife kréien an dass mer net
méi kompetitiv waren. Dat huet sech als falsch
erwisen. An doriwwer sinn ech ganz frou, dass
eis Finanzplaz bewisen huet, dass se Atouten
Euet, déi ndischt mat der Fiskalitéit ze dinn
unn.

An doduerch, dass mer haut op%estallt sinn, fir
eng diversifizéiert Finanzplaz ze hunn, wéi mer
et och bewisen hunn elo grad mat der Adop-
tioun vum Gesetz FIAR, kénne mer och ganz
zouversiichtlech an d’Zukunft kucken. An dee
Wuesstum, dee mer elo op eiser Finanzplaz
hunn, ass e qualitative Wuesstum, dee sech
weise léisst!

Ech mengen och, an dat gss ugeschwat gi vu
Verschiddenen, dass den Etat d’esprit an der
Bevélkerung changéiert huet. Séit der Finanz-
kris vun 2008, wou d’Leit jo alleguerte gelid-
den hunn, wou d’Steieren a ville Lanner - an
deene meeschte Lanner! - an d’Luucht gaange
sinn, inklusiv zu Létzebuerg, hunn d’Leit ém-
mer manner Verstandnis gehat, dass Verschid-
dener, ob dat elo Privatleit sinn, ma haaptsa-
chlech och Entreprisen, a grouss Entreprisen,
sech laanscht d’Steieren drécken. An dofir ass
jo och déi Weltinitiativ komm vum G20, fir en
neie Kader fir d'Fiskalitéit ze schafen.

An entgéint deem, wat vill Leit gemengt haten,
dass deen Exercice BEPS - Base Erosion Profit
Shifting -, deen am Kader vum G20 a vun der
OCDE gemaach ginn ass, wou vill Leit ge-
duecht hunn, dass dat géif Jorzéngten daue-
ren, bis d'State sech géifen eens ginn, wéi se
dann d'Fiskalitéit missten nei molen am 21. Jor-
honnert, si hu sech all geiert: Well an drdi Joer
ass deen Exercice op en Enn komm an ech hat
déi Eier, an ech muss soen, och d'Okkasioun,
do derbdi ze sinn, wéi dat zu Lima am Peru vir-
gestallt ginn ass an enger Pressekonferenz.

Vill Journalisten hunn do Froe gestallt, ob dat
dann elo wierklech eppes Serides war, wat do
op d'Bee gesat gi war, all déi Recommanda-
tioune vum BEPS, dat sinn Honnerte Recom-
mandatiounen, an do hu se déi Fro dem Har
Schéuble gestallt. An den Har Schéuble huet
geantwert, an dat ass verbonnen hei mat eiser
Diskussioun: ,Net némmen ass et serio, wat
mer hei maachen, ma mir hunn dat schonn an-
ticipéiert, mir hu virun e puer Deeg zy Létze-
buerg en Accord fonnt iwwert den Echange
automatique vu Rulingen.” Enner Létzebuerger
Présidence!

Dat heescht, mir waren do - mir, grad d’Létze-
buerger an der Présidence -, a mir hunn dat
faerdegbruecht. An dat ass um Niveau G20 un-
erkannt ginn.

Ech muss och nach eppes iwwert déi Presse-
konferenz verzielen zu Lima, well et ganz inte-
ressant war. Si hate mer na@mlech net gesot,
dass ech och do misst intervenéieren. Mir wa-
ren do zu 15 op enger Tribiin. A wéi se mer
d’'Wuert ginn hunn, huet all Ménsch gegrinst,
wéi se d'Wuert u Létzebuerg ginn hunn, well
ech war jo natierlech némmen do, well mir
d’Présidence vun der Européescher Unioun ha-
ten. An et si Leit am Sall, déi mer d'Zeen be-
schriwwen hunn. Déi hu gesot: Wéi de Létze-
buerger d'Wuert kritt huet, all Ménsch duecht:
A wat soll deen dann elo doriwwer soen?

Jo, a wat huet de Létzebuerger gesot? De Lét-
zebuerger huet e Wuert an de Mond geholl,
wat bis dohinner nach iwwerhaapt kee ge-
braucht hat, an zwar dat Wuert ,level playing
field”. A wéi ech dat du gebraucht hunn, huet
all Ménsch mam Kapp genickt ronderém, am
Fong geholl: Jo, den ,level playing field” war
wichteg. An den ,level playing field” ass och
wichteg. A vu dass dat Thema jo oft hei ge-
braucht gétt, wollt ech soen, dass Létzebuerg
drop oppasst, dass esou wait wéi méiglech den
Jlevel playing field” soll gemonitort ginn, fir
dass jiddweree mat deeneselwechte Regele
spillt.

Wat ass elo de Contenu vun déser Direktiv? De
Rapporteur huet dat ganz gutt a sengem
schréftlechen a méndleche Bericht bruecht.
Duerfir ginn ech elo net an d’'Detailer an, ma
ech rappeléieren, dass dann alleguerten d'Ru-
lingen, déi fénnef Joer zréckleien, mussen
ausgetosch ginn, dass et do eng Exemptioun
gétt fir Rulinge bei Gesellschaften, déi énner 40
Millioune sinn, dat heescht PMEen, an dass mir
eent vun deenen éischte Ldnner an Europa
sinn, déi dés Direktiv émsetzen.

Zum Schluss wéilt ech awer och nach énner-
strdichen mat engem gewéssenen Humor...

B Une voix.- Humor?

B M. Pierre Gramegna, Ministre des Fi-
nances.- Jo. Wéinst dem LuxLeaks hu mer 500
Rulingen... Mat LuxLeaks si leider an der ganzer
Welt 500 Rulinge vu Létzebuerg op den Inter-
net komm. Bis haut sinn dat déi eenzeg an der
Welt, déi esou bekannt sinn.

Mat deem Echange automatique wéerte ganz
vill Rulingen elo bekannt ginn. Se waerten net
op den Internet kommen, well den Echange
gétt jo um Niveau vun den Administratioune
gemaach, wéi mer dat och hei énnerstrach
hunn, ma, Dir waert gesinn, d'Rulinge vun
deenen anere Lanner waerten och vill méi be-
kannt sinn. An dat waert eis d’Liewen och als
Létzebuerger e bésse méi einfach maachen,
well ech soupconnéieren, dass déi aner och Ru-
linge maachen, déi net émmer alleguerten
honnertprozenteg vun deem Rengste sinn.

® Une voix.- Tres bien!

B M. Pierre Gramegna, Ministre des Fi-
nances.- Zum Schluss weilt ech lech soen, dass
mer a Saachen Transparenz an a Saache Blan-
chiment nach laang net fderdeg sinn. Ech
wdert an deenen ndchste Wochen a Méint
nach weider Projeten an d’Chambre des Dépu-
tés schécken. Ech géif der gédren dréi hei ervir-
straichen:

Een, dee waert gldich kommen, ass déi souge-
nannten Direktiv iwwert d’Coopération admi-
nistrative Nummer 4, wou den ,country by
country reporting” dran ass; dat heescht,
Echange vun Informatiounen a Saache Steieren
téscht de Lanner.

Deen zweete Sujet, dee waert hei opkommen,
ass d'Bekampfung vum Blanchiment a vum Fi-
nanzement vum Terrorismus, wou d’Kommis-
sioun virun zwee Deeg nei Propositiounen op
den Désch geluecht huet.

An dréttens, an e puer Deeg gétt dann och
d'Steierreform hei am Parlament déposéiert,
wat ech och muer wiéert an der Cofibu kuerz
presentéieren an lech en Exemplar ginn. An do
waert Der fannen, dass mer och den Droit pé-
nal fiscal vu Létzebuerg moderniséieren a kom-
patibel maache mat der europdescher Ge-
setzgebung.

Wéi Der gesitt, Har President, mir hunn nach
vill an deem Beraich ze maachen. An ech freeé
mech, dass mer eis haut hei all eens sinn, fir
dés wichteg Direktiv an d’Létzebuerger Ge-
setzgebung émzesetzen.

Ech soen lech Merci.
B Plusieurs voix.- Trés bien!

B M. Mars Di Bartolomeo, Président.- Merci
och.

Vote sur I'ensemble du projet de loi 6972 et
dispense du second vote constitutionnel

An da kénne mer zur Ofstétmmung iwwert de
Projet de loi 6972 iwwergoen. An d'Ofstém-
mung fankt un. Fir d’Eischt déi perséinlech
Stémmen, dann d’Procuratiounen. An d’'Of-
stémmung ass eriwwer.

Dése Projet ass eestémmeg ugeholl mat 60 Jo-
Stémmen.

Ont voté oui: Mmes Diane Adehm, Sylvie An-
drich-Duval, Nancy Arendt, MM. Emile Eicher, Fé-
lix Eischen, Léon Gloden, Jean-Marie Halsdorf,
Mmes Martine Hansen, Frangoise Hetto-Gaasch,
MM. Aly Kaes, Marc Lies, Mme Martine Mergen,
M. Paul-Henri Meyers, Mme Octavie Modert,
MM. Laurent Mosar, Marcel Oberweis, Gilles
Roth, Marco Schank, Marc Spautz, Serge Wilmes,
Claude Wiseler, Michel Wolter et Laurent Zeimet;

MM. Marc Angel, Frank Arndt, Alex Bodry, Mmes
Taina Bofferding, Tess Burton, M. Yves Cruchten,
Mme Claudia Dall’Agnol, MM. Mars Di Barto-
lomeo, Georges Engel, Franz Fayot, Claude
Haagen, Mme Cécile Hemmen et M. Roger Negri;

MM. André Bauler, Gilles Baum, Mme Simone
Beissel, M. Eugene Berger, Mme Anne Brasseur,
M. Lex Delles, Mme Joélle Elvinger, MM. Gusty
Graas, Max Hahn, Alexander Krieps, Claude Lam-
berty, Edy Mertens et Mme Lydie Polfer (par M.
Lex Delles),

MM. Claude Adam, Gérard Anzia, Henri Kox,
Mmes Josée Lorsché, Viviane Loschetter et M. Ro-
berto Traversini;

MM. Gast Gibéryen, Fernand Kartheiser et Roy
Reding;

MM. Marc Baum et David Wagner.

Ass d’Chamber bereet, d'Dispens vum zweete
Vott ze ginn?

(Assentiment)
Merci.

8. 6971 - Projet de loi portant ap-
probation de I'Accord entre le Gou-
vernement du Grand-Duché de
Luxembourg et le Gouvernement du
Royaume de Belgique sur I'assistance
mutuelle en matiere de sécurité ci-
vile, signé a Bruxelles, le 5 février
2015

- Sans rapport et sans débats

Ech mengen, dat do kénne mer net méi
toppen, obwuel mer elo zum Projet de loi 6971
iwwerginn, engem Accord téschent Létzebuerg
an der Belsch iwwert déi gemeinsam Heéllef am
Berdich vun der Protection civile vum Zivil-
schutz.

Op Ufro vun der Commission des Affaires inté-
rieures a mam unanimen Accord vun der
Presidentekonferenz gouf zréckbehalen, datt
dése Projet de loi konform zum Artikel 73 vun
eisem Chambersreglement ouni Rapport an
ouni Debatten ofgestémmt gétt.

Et ass keen Awand zu déser Prozedur virun dé-
ser Sétzung erakomm, soudatt der Ufro vun
der Kommissioun, mengen ech, Rechnung ge-
droe ka ginn, a mer da géifen direkt zur Of-
stémmung iwwergoen, wann d'Chamber do
dermat d’accord ass.

Vote sur I’'ensemble du projet de loi 6971 et
dispense du second vote constitutionnel

D’Ofstémmung iwwert de Projet de loi 6971.
D'Ofstémmung fankt un. Fir dEischt déi per-
séinlech Stémmen, dann d'Procuratiounen. An
d’Ofstémmung ass elo eriwwer.

Mir hunn Unanimitéit mat 60 Jo-Stémmen.

Ont voté oui: Mmes Diane Adehm, Sylvie An-
drich-Duval, Nancy Arendt, MM. Emile Eicher, Fé-
lix Eischen, Léon Gloden, Jean-Marie Halsdorf,
Mmes Martine Hansen, Frangoise Hetto-Gaasch,
MM. Aly Kaes, Marc Lies, Mme Martine Mergen,
M. Paul-Henri Meyers, Mme Octavie Modert,
MM. Laurent Mosar, Marcel Oberweis, Gilles
Roth, Marco Schank, Marc Spautz, Serge Wilmes,
Claude Wiseler, Michel Wolter et Laurent Zeimet;

MM. Marc Angel, Frank Arndt, Alex Bodry, Mmes
Taina Bofferding, Tess Burton, M. Yves Cruchten,
Mme Claudia Dall’Agnol, MM. Mars Di Barto-
lomeo, Georges Engel, Franz Fayot, Claude
Haagen, Mme Cécile Hemmen et M. Roger Negri;
MM. André Bauler, Gilles Baum, Mme Simone
Beissel, M. Eugéne Berger, Mme Anne Brasseur,
M. Lex Delles, Mme Joélle Elvinger, MM. Gusty
Graas, Max Hahn, Alexander Krieps, Claude Lam-
berty, Edy Mertens et Mme Lydie Polfer (par M.
Gusty Graas);

MM. Claude Adam, Gérard Anzia, Henri Kox,
Mmes Josée Lorsché, Viviane Loschetter et M. Ro-
berto Traversini;

MM. Gast Gibéryen, Fernand Kartheiser et Roy
Reding;

MM. Marc Baum et David Wagner.

Ass d’Chamber bereet, d'Dispens vum zweete
Vott ze ginn?

(Assentiment)
Merci. Dann ass dat esou décidéiert.





